
Durga Stotram

દુર્ગાસ્તોત્રમ્ ૧૯

Document Information

Text title : Durga Stotram

File name : durgAstotram19.itx

Category : devii, devI, brahmavaivartapurANa, stotra

Location : doc_devii

Proofread by : PSA Easwaran

Description/comments : brahmavaivartapurANa | prakRRitikhaNDa | adhyAya 64/9-31||

Latest update : March 5, 2025

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

March 5, 2025

sanskritdocuments.org



Durga Stotram

દુર્ગાસ્તોત્રમ્ ૧૯

બ્રહ્મવિષ્ણુશિવાદીનાં પૂજ્યાં વન્દ્યાં સનાતનીમ્ ।
નારાયણીં  વિષ્ણુમાયાં વૈષ્ણવીં  વિષ્ણુભક્તિદામ્॥ ૯॥
સર્વસ્વરૂપાં સર્વેષાં સર્વાધારાં પરાત્પરામ્ ।
સર્વવિદ્યાસર્વમન્ત્રસર્વશક્તિસ્વરૂપિણીમ્॥ ૧૦॥
સગુણાં નિર્ગુણાં સત્ત્વાં વરાં સ્વેચ્છામયીં  સતીમ્ ।
મહાવિષ્ણોશ્ચ જનનીં  કૃષ્ણસ્યાર્દ્ધાઙ્ગસમ્ભવામ્ ॥ ૧૧॥
કૃષ્ણપ્રિયાં કૃષ્ણશક્તિં  કૃષ્ણબુદ્ધ્યધિદેવતામ્ ।
કૃષ્ણસ્તુતાં કૃષ્ણપૂજ્યાં કૃષ્ણવન્દ્યાં કૃપામયીમ્॥ ૧૨॥
તપ્તકાઞ્ચનવર્ણાભાં કોટિસૂર્યસમપ્રભામ્ ।
ઈષદ્ધાસ્યપ્રસન્નાસ્યાં ભક્તાનુગ્રહકારિકામ્॥ ૧૩॥
દુર્ગાં શતભુજાં દેવીં  મહદ્દુર્ગતિનાશિનીમ્  ।
ત્રિલોચનપ્રિયાં સાધ્વીં  ત્રિગુણાં ચ ત્રિલોચનામ્॥ ૧૪॥
ત્રિલોચનપ્રાણરૂપાં શુદ્ધાર્દ્ધચન્દ્રશેખરામ્ ।
બિભ્રતીં  કબરીભારં માલતીમાલ્યમણ્ડિતમ્॥ ૧૫॥
વર્તુલં વામવક્ત્રં ચ શમ્ભોર્માનસમોહિનીમ્ ।
રત્નકુણ્ડલયુગ્મેન ગણ્ડસ્થલવિરાજિતામ્॥ ૧૬॥
નાસાદક્ષિણભાગેન બિભ્રતીં  ગજમૌક્તિકમ્ ।
અમૂલ્યરત્નં બહુલં બિભ્રતીં  શ્રવણોપરિ॥ ૧૭॥
મુક્તાપઙ્ક્તિવિનિન્દ્યૈકદન્તપઙ્ક્તિસુશોભિતામ્   ।
પક્વબિમ્બાધરોષ્ઠીં  ચ સુપ્રસન્નાં સુમઙ્ગલામ્ ॥ ૧૮॥
ચિત્રપત્રાવલીરમ્યકપોલયુગલોજ્જ્વલામ્ ।
રત્નકેયૂરવલયરત્નમઞ્જીરરઞ્જિતામ્॥ ૧૯॥

રત્નકઙ્કણભૂષાઢ્યાં રત્નપાશાઙ્કશોભિતામ્ ।
રત્નાઙ્ગુલીયનિકરૈઃ  કરાઙ્ગુલિચયોજ્જ્વલામ્ ॥ ૨૦॥
પાદાઙ્ગુલિનખાસક્તાલક્તરેખાસુશોભનામ્  ।
વહ્નિશુદ્ધાંશુકાધાનાં ગન્ધચન્દનચર્ચિતામ્  ॥ ૨૧॥
બિભ્રતીં  સ્તનયુગ્મં ચ કસ્તૂરીબિન્દુશોભિતમ્ ।
સર્વરૂપગુણવતીં  ગજેન્દ્રમન્દગામિનીમ્॥ ૨૨॥
અતીવ કાન્તાં શાન્તાં ચ નિતાન્તાં યોગસિદ્ધિષુ ।
વિધાતુશ્ચ વિધાત્રીં  ચ સર્વધાત્રીં  ચ શઙ્કરીમ્॥ ૨૩॥
શરત્પાર્વણચન્દ્રાસ્યામતીવ સુમનોહરામ્ ।
કસ્તૂરીબિન્દુભિઃ સાર્દ્ધમધશ્ચન્દનબિન્દુના॥ ૨૪॥
સિન્દૂરબિન્દુના શશ્વદ્ભાલમધ્યસ્થલોજ્જ્વલામ્ ।
શરન્મધ્યાહ્નકમલપ્રભામોચનલોચનામ્॥ ૨૫॥
ચારુકજ્જલરેખાભ્યાં સર્વતશ્ચ સમુજ્જ્વલામ્ ।
કોટિકન્દર્પલાવણ્યલીલાનિન્દિતવિગ્રહામ્॥ ૨૬॥
રત્નસિંહાસનસ્થાં   ચ સદ્રત્નમુકુટોજ્જ્વલામ્ ।
સૃષ્ટૌ સ્રષ્ટુઃ  શિલ્પરૂપાં દયાં પાતુશ્ચ પાલને॥ ૨૭॥
સંહારકાલે સંહર્ત્તુઃ પરાં સંહારરૂપિણીમ્ ।
નિશુમ્ભશુમ્ભમથિનીં  મહિષાસુરમર્દિનીમ્  ॥ ૨૮॥
પુરા ત્રિપુરયુદ્ધે ચ સંસ્તુતા ત્રિપુરારિણા ।
મધુકૈટભયોર્યુદ્ધે વિષ્ણુશક્તિસ્વરૂપિણીમ્॥ ૨૯॥
સર્વદૈત્યનિહન્ત્રીં  ચ રક્તબીજવિનાશિનીમ્ ।
નૃસિંહશક્તિરૂપાં   ચ હિરણ્યકશિપોર્વધે॥ ૩૦॥
વરાહશક્તિં  વારાહે હિરણ્યાક્ષવધે તથા ।
પરબ્રહ્મસ્વરૂપાં ચ સર્વશક્તિં  સદા ભજે॥ ૩૧॥
ઇતિ ધ્યાત્વા સ્વશિરસિ પુષ્પં દત્ત્વા વિચક્ષણઃ ।
પુનર્ધ્યાત્વા ચૈવ ભક્ત્યા કુર્યાદાવાહનં તતઃ॥ ૩૨॥
ઇતિ શ્રીબ્રહ્મવૈવર્ત્તે મહાપુરાણે દ્વિતીયે પ્રકૃતિખણ્ડે
ચતુષ્ષષ્ટિતમાધ્યાયાન્તર્ગતં દુર્ગાસ્તોત્રં સમાપ્તમ્ ।

બ્રહ્મવૈવર્તપુરાણ । પ્રકૃતિખણ્ડ  । અધ્યાય ૬૪/૯-૩૧॥

